ՏԵՂԵԿԱՆՔ

«Հայաստանի Հան​րապետության 2020 թվա​կանի պետական բյուջեի մասին Հայաստանի Հանրապետության օրենքում վերաբաշխում և Հա​յաս​տանի Հանրապետության կառա​վա​րու​թյան 2019 թվականի դեկտեմբերի 26-ի N 1919-Ն որոշման մեջ փոփոխություններ ու լրացումներ կա​տա​րելու մասին» ՀՀ կառա​վարության որոշման նախագծի վերաբերյալ 
	Առարկության, առաջարկության հեղինակը,

Գրության ստացման ամսաթիվը, գրության համարը
	Առարկության.առաջարկության բովանդակությունը
	Եզրակացությունը
	Կատարված փոփոխությունները


	ՀՀ ֆինանսների նախարարություն


	1. Նախագծին կից հիմնավորման 4-րդ կետի 3-րդ մասով նշվում է, որ վառելիքաքսուքային մի շարք նյութերի և կենցաղային սարքերի ձեռքբերմանը ու վերանորոգման ծառայությունների գծով 2020թ-ին մրցույթային գործընթացի շրջանակերում նախահաշվայինին գերազանցող առաջարկված ամենացածր գներին համապատասխանեցման նպատակով նախատեսվում է հատկացնել 163.403,8 հազ.դրամ:


Նկատի ունենալով, որ գրությանը կցված նյութերը չեն պարունակում տեղեկատվություն կազմակերպված ընթացակարգերի մասին, հետևաբար նշվածի մասով դիրքորոշում ներկայացնել չենք կարող:


Միաժամանակ հայտնում ենք, որ ՀՀ կառավարության 04/05/2017թ. N 526-Ն որոշմամբ հաստատված կարգի 40-րդ կետի 5-րդ ենթակետի համաձայն, եթե մասնակիցների ներկայացրած գնային առաջարկները նվազեցնելու նպատակով կազմակերպված միաժամանակյա բանակցությունների արդյունքում գները չեն նվազեցվում կամ նվազեցման դեպքում գերազանցում են նախահաշվային արժեքը, ապա գնահատող հանձնաժողովը կարող է բանակցությունների արդյունքում ցածր գնային առաջարկ ներկայացրած մասնակցին հայտարարել ընտրված մասնակից՝ պայմանով, որ՝


- միևնույն գնման առարկայի բնութագրերով տվյալ օրացուցային տարում արդեն իսկ կազմակերպվել է առնվազն մեկ գնման մրցակցային ընթացակարգ, որը չկայացած է հայտարարվել մասնակիցների ներկայացրած գները նախահաշվային արժեքը գերազանցելու հիմքով պայմանավորված.


- ընտրված մասնակցի հետ կնքվող պայմանագրով նախատեսված կողմերի իրավունքներն ու պարտականություններն ուժի մեջ են մտնում նախահաշվային արժեքը գերազանցող չափով լրացուցիչ ֆինանսական միջոցներ նախատեսվելու և դրա հիման վրա կողմերի միջև համաձայնագիր կնքելու դեպքում: Կնքված պայմանագիրը լուծվում է, եթե կնքելուն հաջորդող երեսուն օրացուցային օրվա ընթացքում լրացուցիչ ֆինանսական միջոցներ չեն նախատեսվում.

	Ընդունվել է ի գիտություն : Նշված գնման առարկաների մասով հայտարարված ընթացակարգերի ծածկագրերն են` ԳՀԱՊՁԲ-20-7/47, ԳՀԱՊՁԲ-20-7/44, ԳՀԱՊՁԲ-20-7/23, ԳՀԾՁԲ-20-7/17:

	Նախագծի հիմնավորման մեջ կատարվել են համապատասխան փոփոխություններ:

	
	2. Նկատի ունենալով, որ նախագծի հավելված 4-ում ներառված՝ 09211150/2 «լիտոլ-24» ԳՄԱ կոդով գնման առարկայի ձեռքբերման նախահաշվային արժեքը գերազանցում է գնումների բազային միավորի յոթանասունապատիկը, հայտնում ենք, որ ապրանքի ձեռքբերումը չի կարող իրականացվել գնանշման հարցման ձևով: Հետաևաբար առաջարկում ենք գնման ձևը սահմանել բաց մրցույթ կամ հրատապ բաց մրցույթ.
	Ընդունվել է : Գնման ձևը սահմանվել է հրատապ բաց մրցույթ :
	Նախագծին կից հավելված 4-ում կատարվել են համապատասխան փոփոխություններ:

	
	3. Նախագծին կից հիմնավորման համաձայն նախատեսվում է «մեկ անձից» գնման ձևով «Հայանտառ» ՊՈԱԿ-ից ձեռքբերել վառելափայտ՝ՀՀ կառավարության 04/05/2017թ. N 526-Ն որոշմամբ հաստատված կարգի 23-րդ կետի 4-րդ ենթակետով սահմանված ցանկի 38-րդտողիհիմքով: 


Գտնում ենք,որ տվյալ դեպքում նշված տողը կիրառելի չէ, քանզի պետական ոչ առևտրային կազմակերպությունից ապրանքի ձեռքբերումը կարող է իրականացվել հիշյալ գնման ձևով, եթե տվյալ կազմակերպության ստեղծման նպատակը` կանոնադրությամբ նախատեսված հիմնական գործունեության առարկան, հիմնադրին գնման առարկա հանդիսացող ապրանքի մատակարարումն է.
	Ընդունվել է : Նշված գնման առարկայի մասով կարգավորումները հանվել են որոշման նախագծից :
	Նախագծի հիմնավորման ու կից հավելված 4-ում կատարվել են համապատասխան փոփոխություններ:

	
	Հիմք ընդունելով ՀՀ կառավարության 15/06/2018թ. N 706-Ն որոշմամբ հաստատված կարգի 38-րդ կետը, անհրաժեշտ է նախագծի հավելված 4-ով ներկայացված գնումների պլանից հանել գնում չհանդիսացող ծախսեր  տողը:
	Հաշվի առնելով, որ «գնում չհանդիսացող ծախսեր» տողը արդեն իսկ ներառված է գնման պլանում և դրա մասով կատարվում են նվազեցումներ` չի ընդունվել:
	-


